
Примитӧма Коми Республикаса
Каналан Сӧветӧн 				   2021 вося ӧшым тӧлысь 15 лунӧ

1 статья. Пыртны «Коми Республикаын меставывса асвеськӧдлан органъяслы Коми Республикаса торъя канму уджмогъяс сетӧм йылысь» Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2015, 23 №, 334 ст.; 2016, 1 №, 6 ст.; 4 №, 52 ст.; 12 №, 152 ст.; 17 №, 226 ст.; 18 №, 251 ст.; 2017, 26 №, 461 ст.; 2018, 6 №, 94 ст.; 10 №, 176 ст.; 177 ст.; 17 №, 303 ст.; 304 ст.; 19 №, 354 ст.;    367 ст.; 2019, 11 №, 148 ст.; 149 ст.; 154 ст.; 15 №, 206 ст.; 207 ст.; 18 №, 265 ст.; 2020, 4 №, 29 ст.; 18 №, 292 ст.; 294 ст.; 22 №, 366 ст.; 2021, 10 №, 199 ст.; 200 ст.; 16 №, 292 ст.; «Коми Республикаса канму власьт органъясӧн примитӧм инӧда актъяс, мукӧд официальнӧй юӧр лыддьӧг» сетевӧй издание (http://law.rkomі.ru/), 2021 вося ӧшым тӧлысь 7 лун) татшӧм вежсьӧмъяс: 
1. 1 статьяса 5 пункт гижны тадзи:
«5) шоныдӧн могмӧдӧм могысь вӧдитчан чорыд ломтас вылӧ донъяс канмусянь ладмӧдӧм бӧрын абу тырвыйӧ босьтӧм чӧжӧс вештӧм серти:
а) сёрнитчӧмъяс кырымалӧм:
Россия Федерацияса гражданаӧс чорыд ломтасӧн могмӧдӧм вылӧ чорыд ломтас вайысьяскӧд сэк, кор олысьяслы вузалан чорыд ломтас вылӧ экономика боксянь подулалӧм дон арталӧмыс, кутшӧмӧс збыльмӧдӧ чорыд ломтас торъя вайысь серти донъяс (тарифъяс) ладмӧдан юкӧнын Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт орган, вевтыртӧ чорыд ломтас вылӧ медыджыд позяна торйӧн вузалан донъяс, кутшӧмъясӧс урчитӧма Коми Республикаса Веськӧдлан котыр, чорыд ломтас видзан нормативъяс серти, кутшӧмъясӧс вынсьӧдӧма урчитӧм пӧрадокын, да олан жырлӧн нормативнӧй площадь серти дінму стандартъяслӧн ыдждаяс серти, кутшӧмъясӧс урчитӧма «Олан жырлӧн нормативнӧй площадь серти дінму стандарт йылысь, кутшӧмӧн вӧдитчӧны олан жырйысь да коммунальнӧй услугаясысь мынтысьӧм вылӧ субсидияяс арталӧм могысь» 2005 во лӧддза-номъя тӧлысь 28 лунся 54-РЗ №-а Коми Республикаса Оланпаслӧн 1 да 2 статьяясын, но олан жырлӧн босьтан ӧтувъя площадьлӧн збыльвывса ыдждаысь абу унджык;
веськӧдлысь организацияясӧс, оланін киын кутысьяслӧн товариществоясӧс, оланінса, оланін стрӧитысь либӧ мукӧд специализируйтӧм потребительскӧй кооперативъясӧс, кутшӧмъясӧс лӧсьӧдӧма гражданаӧс оланінӧн могмӧдӧм могысь, кодъяс сетӧны уна патераа керкаын, кодлӧн ӧтувъя эмбурӧ пырӧ чорыд ломтаса котёл, олысь Россия Федерацияса гражданалы шоныдӧн могмӧдӧм серти коммунальнӧй услугаяс, чорыд ломтасӧн могмӧдӧм вылӧ ломтас вайысьяскӧд сэк, кор олысьяслы вузалан чорыд ломтас вылӧ экономика боксянь подулалӧм дон арталӧмыс, кутшӧмӧс збыльмӧдӧ чорыд ломтас торъя вайысь серти донъяс (тарифъяс) ладмӧдан юкӧнын Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт орган, вевтыртӧ чорыд ломтас вылӧ медыджыд позяна торйӧн вузалан донъяс, кутшӧмъясӧс урчитӧма Коми Республикаса Веськӧдлан котыр, чорыд ломтас видзан нормативъяс серти, кутшӧмъясӧс вынсьӧдӧма урчитӧм пӧрадокын, да олан жырлӧн нормативнӧй площадь серти дінму стандартъяслӧн ыдждаяс серти, кутшӧмъясӧс урчитӧма «Олан жырлӧн нормативнӧй площадь серти дінму стандарт йылысь, кутшӧмӧн вӧдитчӧны олан жырйысь да коммунальнӧй услугаясысь мынтысьӧм вылӧ субсидияяс арталӧм могысь» 2005 во лӧддза-номъя тӧлысь 28 лунся 54-РЗ №-а Коми Республикаса Оланпаслӧн 1 да 2 статьяясын, но олан жырлӧн босьтан ӧтувъя площадьлӧн збыльвывса ыдждаысь абу унджык;
б) шоныдӧн могмӧдӧм могысь вӧдитчан чорыд ломтас вылӧ донъяс канмусянь ладмӧдӧм бӧрын абу тырвыйӧ босьтӧм чӧжӧс вештӧм чорыд ломтас вайысьяслы субсидияяс сетӧмӧн;».
2. «Коми Республикаын меставывса асвеськӧдлан органъяслы Коми Республикаса торъя канму уджмогъяс сетӧм йылысь» Коми Республикаса Оланпаслӧн 1 статьяса 5 пунктын «б» пунктулӧн урчитӧм Коми Республикаса канму уджмог збыльмӧдӧм вылӧ муниципальнӧй районса, муниципальнӧй кытшса, кар кытшса сьӧмкудлы Коми Республикаса республиканскӧй сьӧмкудйысь вичмӧдан субвенция ыджда арталан методикаын (Оланпас дорӧ 6 содтӧд):
1) 1 пункт гижны тадзи:
«1. Шоныдӧн могмӧдӧм могысь вӧдитчан чорыд ломтас вылӧ   донъяс канмусянь ладмӧдӧм бӧрын абу тырвыйӧ босьтӧм чӧжӧс чорыд ломтас вайысьяслы субсидияяс сетӧмӧн вештӧм серти Коми Республикаса канму уджмог збыльмӧдӧм вылӧ муниципальнӧй районъясса, муниципальнӧй кытшъясса, кар кытшъясса сьӧмкудъяслы сетан субвенцияяслысь ӧтувъя йӧрышсӧ (водзӧ лӧсялӧмӧн – субвенция, муниципальнӧй юкӧн, чорыд ломтас) арталӧ Коми Республикаса олӧмӧ пӧртысь власьт орган, коді пӧртӧ олӧмӧ донъяс (тарифъяс) индан юкӧнын канму политика лӧсьӧдан да збыльмӧдан могъяс (водзӧ – уполномочитӧм орган), чорыд ломтас вылӧ донъяс канмусянь ладмӧдӧм бӧрын абу тырвыйӧ босьтӧм чӧжӧслӧн прогнознӧй йӧрыш вылӧ мыджсьӧмӧн.»;
2) 3 пунктса нёльӧд абзацын, 6 пунктса медводдза да нёльӧд абзацъясын, 7 пунктса медводдза абзацын да 10 пунктын «убытка» кыв лӧсялана вежлӧгын вежны «абу тырвыйӧ босьтӧм чӧжӧс» кывъясӧн лӧсялана вежлӧгын.

2 статья. Тайӧ Оланпасыс вынсялӧ 2022 вося тӧвшӧр тӧлысь 1 лунсянь. 

